 «Ұлт руханиятының үш бәйтерегі» 
әдеби – сазды кешінің 
сценариі.
        Өтетін жері: М.Хамзин ат. мәдениет       

                               сарайының үлкен залы
                                             Өтетін уақыты:   21.11.2019   14.00
                                             Жүргізуші: 
	Музыка. 
Көрермендердің жиналуы.
Экранда іс-шараның аты.

Фанфар 

Студент жастар үш тұлғаны сомдап шығады (қолдарында кітап)
(С.Сейфуллин,

Б.Майлин, 
І.Жансүгіров)

	1 жүргізуші 
	        Қайырлы күн құрметті қонақтар, қадірменді балқаштықтар! Биыл ұлт руханиятының «Үш бәйтерегі», қазақтың асқақ рухты, ұлтжанды ұлдары Сәкен Сейфуллин, Ілияс Жансүгіров, Бейімбет Майлиннің   туғанына - 125 жыл.

	2 жүргізуші
	       Сәкен, Бейімбет, Ілияс! Үшеуінің де жөргегі – ұланғайыр бір даланың топырағы. Біреуі – соның кіндік ортасында, біреуі теріскей, біреуі – күнгей шалғайында бір жылда туыпты. Үшеуі де бір жаздың майсасынан алғаш нәр татып, бір қыстың ызғарынан алғаш қар басыпты.

	1 жүргізуші
	       Үш бәйтерек.... Үшеуінің туысы қандай бірдей болса, тұрысы қандай әр бөлек. Біреуі – дәйім биікке талпынып, алға ұмтылған өр халықтың асыл арманындай асқақ, біреуі – талайды бастан кешіп, тауқыметке төзіп өскен қауымның сарқылмас сабырынан жаратылғандай сом, мығым. Біреуі – көпті көріп, көпті сүйген халықтың парасат – парқын, арман – аңсарын, мұқалмас жігерін кең қамтып, кемел сіңіргендей қуатты да нәрлі. Үшеуі де – халқы мен заманның ауыздарынан түсе қалғандай адал ұл.

	2 жүргізуші
	     Өмірлері қысқа, тағдырлары ауыр болса да, артта қалған ұрпаққа ғибратты да мәнді туындылар мирас еткен үш арысқа жыр арнаймыз.

	3 студент арнау өлеңдерін оқиды.
Ілиясқа – авт. Ә.Жарасқан

Бейімбетке – авт. Ә.Жарасқан

Сәкенге – авт.

	Экранда видео «Өмір жолы. С.Сейфуллин»

С.Сейфуллин туралы жырлар оқу және «Сәкен - сұңқар» әні 
(№7 мектеп-гимназиясының үгіт – насихат тобы)

	Ән «Тау ішінде»

Видео 

	2 жүргізуші


	     Сұңқар ақын Сәкен – тек қазақ халқына емес, тұтас түркі әлеміне ортақ тұлға. Небәрі 20 жасында қазақ әдебиетінде жарқ етіп, 30-ға толмай ел басқарған қайраткердің тар жол, тайғақ кешуге толы өмір жолы – жеңіл жол емес. Күш-қуат, ой-сезім, істері нәр атаулының барлығын, қуаныш пен күйініш, қиналу мен тебірену араларында, жалындай жанып ортада солған жылдар. Осы күйді, әсіресе, Сәкен басынан мол кешті. 


	Ән «Көкшетау»

Экранда видео 


	Видео «Өмір жолы» 

Қазақтың көрнекті жазушысы Бейімбет Майлин



	1 жүргізуші


	      Қараңғылық, дәрменсіздік, қос үрей қорқақтық құрсауында талмаусыраған қалың бұқараны азаттандыру, еркін де жарық әлемге шығару, озық жұрттар санатына қосу, өнер - біліммен қаруландырып, бақытты өмір жасардай дәрежеге жеткеру Б.Майлиннің ес біле көкірегіне ұялаған аңсаулы арманы, ынтыға іздеген нысанасы еді. Б.Майлин бүгінде оқырмандардың ең көп оқитын, қызығып оқитын қаламгерлерінің біріне айналды. 



	2 жүргізуші


	      Жазушының драматургиясы – оның шығармашылығының мол да құнарлы саласы. Б.Майлин, С.Сейфуллин, І.Жансүгіров қазақ халқының тұңғыш театр мұнарасын, құнды көркемөнер іргетасын өз қолдарынан қаласып, берік тұрғызғандар. Өткен ғасырдың отызыншы жылдарында Бейімбет пьеса жазуға аса беріледі. «Жалбыр» мен «Шұғаның белгісін» либреттоға айналдырып, көп ұзамай «Шұға» атты музыкалық драмасы сахнаға шығарылады.



	      Бейімбет Майлиннің «Шұға» пьесасынан 

театрландырылған көрініс 


	1 жүргізуші


	Бейімбеттің алғашқы ақындық кезеңін бейнелейтін туынды «Бейімбет пен Шолпан қыздың айтысы» атты өлеңі. Оқиға шамамен 1919 жылдары болған сияқты. Бейімбеттің жиырманың үстіне енді шығып, аулында мұғалім болып жүрген кезі екен. Айтыс мәтіні бүгінгі күнге кезінде осы айтысқа куәгер болған Көмек ақынның ұлы Аққұлы арқылы жеткен. Айтыс Тройцк қаласына баратын жолда, қазіргі Ресейдің Қарталы станциясының маңындағы қазақ ауылдарының бірінде өтеді. 



	«Бейімбет пен Шолпан қыздың айтысы»  үзінді



	1 жүргізуші


	      Жаңа заманда бостандыққа қолы жетіп, бақытты өмір сүрген, халқымен жиырма жылдай бірге жасасып және жақсы білген өмірін айқын бейнелеп, туған халқының жалынды жыршысы болған І. Жансүгіров поэзияның кең арналы эпикалық, терең сырлы лирикалық салаларында жарқырап көзге түсті де, шын халықтық, нағыз ұлттық поэзияның өрнекті үлгілерін салды. Оның есімі туған ел әдебиетінің тарихында «аспанның төсін арда емген» Алатаудай зәулім шоқының бірі болып қалды.


	2 жүргізуші


	      Ілиястың ұлылығын аспандатқан, бүкіл қазақ әдебиетіне олжа салған шын мәніндегі асыл да жарқын «Күй», «Күйші», «Құлагер» поэмалары Ілиясты әрқашан жоқтатып отыратын ұлы көркем шығармалар.


	«Серпер» ансамблі, күй «Қосбасар»


	      «Ұлт мақтанышы. Ілияс Жансүгіров. Деректі фильм. 10-бөлім»      видеодан үзінді


	2 студент «Құлагер» поэмасын оқиды.
Экранда «Құлагер» фильмі көрсетіліп тұрады.

 

	2 жүргізуші
	     Ұлылардың мұрасы да, мұраты да, атақ-даңқы да, мерейтойы да – кейінгіге үлгі. Әр дәуірдің, әр заманның мыңнан бір туар тұлғаларын уақыт жасары хақ. 20-30- жылдардағы бетке ұстар, мақтаныш етер небір жайсаң жандардан айырылғанымыз ұмытылмас, өшпес қасіретіміз болып қалды. Сондай зиялы, биік, парасатты және аяулы адамдар, қазақ кеңес әдебиетінің іргетасын қалаған «алыптар»  - ол біздің үш арысымыз.

     Осымен іс-шарамыз өз мәресіне жетті. Сау-саламатта болыңыздар.




